
Pennod 13

Newidiadau mewn arferion gweithio

Bu arferion gweithio’n newid yn gyflym dros y 30 mlynedd diwethaf. Erbyn hyn, mae arferion cyflogaeth yn
wahanol iawn i’'r 1970au a chyn hynny. Y ffactorau canlynol sydd i gyfrif am hynny:

e vy dirywiad yng ngrym yr undebau llafur;

e diwedd diffinio (demarcation: proses a oedd yn gwahanu mathau gwahanol o waith ac yn eu neilltuo i
aelodau undebau llafur gwahanol);

e colli cyflogaeth mewn diwydiant trwm;

¢ vy nifer cynyddol o fenywod yn y gweithlu.

Trwy gydol y cyfnod hwn, rydym wedi bod yn symud tuag at batrwm cyflogaeth a threfniadau cytundebol
sydd wedi arwain at fwy o hyblygrwydd mewn arferion cyflogaeth.

Mae gweithlu mwy hyblyg yn un sydd wedi’i lunio i ddarparu llafur yn y niferoedd sydd eu hangen ar yr
adeg y mae eu hangen ar fusnesau. Mae’r galw am lafur ym mhob busnes yn gyfnewidiol. Gallai hyn fod yn
gysylltiedig @ newidiadau yn yr economi, newidiadau tymhorol neu wrth i’r galw amrywio o ddydd i ddydd
hyd yn oed. Mae’r gweithlu hyblyg wedi’i lunio i fodloni’r patrymau cyfnewidiol hyn mewn galw a darparu
llafur pan fydd ei angen yn benodol.

Oriau hyblyg Mae gan weithiwr ar oriau hyblyg nifer cytlin o oriau gwaith. Mae’r
rhain yn cynnwys oriau craidd, y mae’n rhaid eu gweithio — gall
weithio gweddill yr oriau cytundebol ar sail hyblyg. Er enghraifft,
mae gan weithiwr gontract i weithio 35 awr gyda’r oriau craidd
10am—-3pm dros 5 niwrnod. Gall y 10 awr sy’n weddill gael eu
gweithio mewn amser nad yw’n oriau craidd (er enghraifft rhwng
8-10am a 3—6pm dros y 5 niwrnod). Gall hyn weithio’n dda i rieni y
gall fod angen iddyn nhw gasglu plant o’r ysgol.

Gweithio gartref Mae llawer o swyddi a statws proffesiynol (e.e. dylunio, cyfrifeg,
rhaglennu TG) yn gallu cynnwys gweithio gartref fel rhan o bob
wythnos waith. Mae cyfrifiadur a chysylltiad band eang da yn
golygu y gall llawer o dasgau gael eu cyflawni trwy weithio gartref.
Mae’r rhai sy’n gwneud y mathau hyn o waith gartref yn elwa ar
arbed amser a straen wrth gymudo. Mae busnesau’n elwa trwy lai o
orbenion os oes angen llai o le swyddfa.

Cyflogaeth ran-amser Mae gwaith rhan-amser yn dod yn fwyfwy cyffredin. Mae
rhieni sydd a phlant ifanc, a myfyrwyr, yn gweld ei fod yn addas
i'w gofynion nhw’n benodol, ac mae busnesau’n elwa ar yr
hyblygrwydd y mae’n ei gynnig. Yn ystod cyfnodau prysur, mae
gweithwyr rhan-amser yn cael eu cyflogi i fodloni anghenion y
cyflogwr. Ar adegau tawelach, mae’r staff craidd amser llawn yn
ddigonol. Yn amlwg, mae i hyn oblygiadau o ran arbed costau.



Cyflogaeth dros dro

Rhannu swydd

Amilsgilio (multi-skilling)

Contractau sero oriau

Desgiau poeth

Cyflogaeth am gyfnod penodol o amser, er enghraifft chwe mis i

gyflenwi yn ystod absenoldeb mamolaeth. Mae rhywfaint o waith

dros dro yn cael ei drefnu trwy asiantaethau cyflogaeth, sy’n

darparu gweithwyr i gyflogwyr sy’n chwilio am weithwyr a sgiliau

penodol am gyfnod penodol o amser. Mae’r twf mewn contractau

dros dro wedi cael ei feirniadu’n fawr gan undebau llafur, oherwydd

nad ydyn nhw’n cynnig llawer o sicrwydd na datblygiad gyrfa i’r rhai

sy’n cael eu cyflogi.

Mae rhannu swydd yn golygu bod dau unigolyn yn rhannu’r un
swydd, sydd yn aml wedi’i rhannu’n hanner a hanner. Yn aml, mae
rhannu swydd yn galluogi gweithwyr proffesiynol i barhau mewn
cyflogaeth, pan fyddan nhw wedi gorfod cymryd seibiant gyrfa fel
arall. Yr enghraifft orau o hyn yw mamau newydd, sy’n gallu cyfuno
gwaith a magu plant trwy rannu swydd. Gall rhannu swydd bara
nifer o flynyddoedd.

Mae hyn yn golygu bod busnesau’n hyfforddi eu gweithlu i allu
gweithio’n effeithiol mewn amrywiaeth eang o dasgau. Mae

hyn yn cynnig mwy o hyblygrwydd. Nid oes angen i gwmniau
gweithgynhyrchu aros i grefftwr penodol ddod i drwsio nam
mwyach — gall staff cynhyrchu sydd wedi cael eu hyfforddi i weld a
datrys problemau gyda pheiriannau wneud hynny. Mae gweithwyr
sy’n gallu amlsgilio yn debygol o fod & mwy o gymhelliant, ac mae’n
haws o lawer rhoi newidiadau ar waith gyda gweithlu hyblyg.

Mae’r math hwn o gontract yn golygu bod rhaid i weithiwr fod ar
gael i weithio, ond nid oes unrhyw waith yn cael ei sicrhau. Mae hyn
yn rhoi hyblygrwydd llwyr i gyflogwyr. Os yw’r cyflogwr yn brysur,
gallai’r rhai sydd ar gontractau sero oriau weithio oriau sydd bron

a bod yn oriau amser llawn. Fodd bynnag, os yw’r galw am lafur yn
disgyn, efallai y bydd gweithwyr yn cael eu hanfon adref. Nid oes
gan weithwyr ar y contractau hyn unrhyw sicrwydd incwm o gwhbl,
bron iawn. Mae’r contractau hyn yn cael eu beirniadu’n gynyddol
oherwydd bod llawer o bobl yn meddwl! eu bod yn ecsbloetio
gweithwyr.

Mae desgiau poeth yn golygu nad oes gan weithiwr unrhyw
weithle penodol mewn amgylchedd swyddfa. Mae desgiau poeth
yn lleihau’r angen am le swyddfa — os oes gan fusnes dim gwerthu
sy’n treulio ychydig iawn o amser yn y swyddfa, mae darparu
desgiau parhaol i’r tim yn gwastraffu adnoddau. Hefyd, y bwriad yw
caniatdu mwy o arloesedd ac annog rhwydweithiau newydd i gael
eu sefydlu yn y gweithle. Mae rhai gweithwyr sy’n cael eu gorfodi

i weithio ar sail desgiau poeth yn cwyno bod perthnasoedd yny
gweithle yn chwalu, a gallan nhw deimlo eu bod wedi’u datgysylltu
o’r gyfundrefn.



V-
cb‘o‘c

Manteision posibl arferion gweithio hyblyg i fusnesau

Gall busnesau ehangu a lleihau eu gweithlu’n gyflym i ymateb i gynnydd neu leihad yn y galw am eu
cynnyrch neu wasanaeth. Nid yw’n hawdd cael gwared a staff parhaol o’u cymharu a gweithwyr dros
dro ar gontractau sero oriau.

Gall fod yn rhatach cyflogi staff dros dro ac isgontractwyr oherwydd eu bod yn annhebygol o gael
unrhyw rai o’r buddion a all fod ar gael i staff parhaol. Er enghraifft, mae cyflogwyr yn gyfrifol

am hyfforddi gweithwyr parhaol, sy’n gallu bod yn ddrud iawn. Bydd gweithwyr dros dro wedi’u
hisgontractio wedi ennill eu sgiliau rhywle arall heb unrhyw gost i’r busnes sy’n eu cyflogi ar hyn o
bryd.

Mae gweithlu hyblyg yn debygol o wneud busnes yn fwy effeithlon. Gall hyn arwain at gostau is a
gwneud y busnes yn fwy cystadleuol, yn enwedig y busnesau hynny sy’n gweithredu mewn sectorau
llafur-ddwys.

Anfanteision posibl arferion gweithio hyblyg i fusnesau

Mae gweithwyr dros dro yn llai tebygol o fod &’r un ymrwymiad i fusnes o’'u cymharu a gweithwyr
parhaol. Bydd ganddyn nhw safbwynt tymor byr ac efallai na fyddan nhw’n cyflawni eu gwaith i’r un
safon a’r rhai sy’n gweld dyfodol tymor hir o fewn y busnes. Gallai hyn niweidio enw da’r cwmni ac
arwain at golli cwsmeriaid.

Gall cyfathrebu gyda gweithlu sy’n gweithio gartref yn bennaf fod yn broblem a gall manteision gwaith
tim gael eu colli. Efallai y bydd gweithwyr yn teimlo’n unig ac mae’n bosibl bydd llai o arloesedd am na
fyddant yn cyfarfod a chydweithwyr yn rheolaidd a chyfnewid syniadau.




